
Ne Besojmë në Bindjen ndaj Ligjit 
të Qeverisë ku Jetojmë
Lexoje skenarin vijues.

Dorina po shërben në një mision ku qeveria nuk e lejon shpërndarjen e ungjillit jashtë një ndërtese të kishës. 
Ajo ndihet e pezmatuar ngaqë e di se ka njerëz në qytet që do ta pranonin ungjillin e Jezu Krishtit nëse ajo do të 
mundej të fliste më haptas rreth tij. Ajo po merr parasysh të flasë fshehurazi me njerëzit në rrugë për t’u dhënë 
mësim rreth Shpëtimtarit.

•	 Si do të reagoje ndaj kësaj situate?

Lexoji materialet vijuese, duke menduar rreth asaj që mund ta ndihmojnë Dorinën të kuptojë se çfarë do të donte 
Ati Qiellor që ajo të bënte.

Doktrina e Besëlidhje 58:21–22

Nenet e Besimit 1:12

1 Timoteut 2:1–3

Për të parë se si Shpëtimtari reagoi ndaj konfliktit të mundshëm mes qeverisë dhe fesë, lexo te Mateu 22:15–22 
dhe thënien vijuese nga President Dallin H. Ouks i Presidencës së Parë:

“Ndërkohë që të gjithë besimtarët nderojnë ligjin hyjnor, shumica e pranojnë se ligji civil shugurohet 
gjithashtu nga Perëndia. Zoti Jezu Krisht na drejtoi: ‘Jepni, pra, Cezarit atë që i përket Cezarit dhe 
Perëndisë atë që i përket Perëndisë’ (Mateu 22:21). Sipas kësaj, ne duhet, deri në shkallën që është 
e mundur, t’iu bindemi të dyja sistemeve të ligjit. Kur ka përplasje të dukshme, ne duhet të krijojmë 
harmoni mes tyre. Kur ato janë vërtet të papajtueshme, duhet të bashkohemi me të tjerë me të 
njëjtën mendësi për t’u përpjekur të ndryshojmë ligjin civil që ai të përshtatet me ligjin hyjnor. Në të 
gjitha rastet, duhet të jemi shumë të matur përpara se të vendosim – në rrethanat më të rralla të 

mundshme – të shpërfillim njërin ligj për të favorizuar tjetrin.” (Dallin H. Oaks, “The Boundary between Church and 
State” [fjalim i mbajtur në Konferencën e Dytë Vjetore të Gjykatës/Klerit të Sakramentos 20 tetor 2015], news-
room.ChurchofJesusChrist.org)

Përgjigju për pyetjet vijuese.

•	 Çfarë mësove që mund ta ndihmojë Dorinën të kuptojë se ajo duhet t’i respektojë ligjet e vendit ku shërben?

•	 Pse mendon se bindja ndaj ligjit ku jeton është një parim i ungjillit të Jezu Krishtit?

